
 --------- ---------------- 2019  թվականի  N    - Ն

Հայաստանի Հանրապետության ԿԱՌԱՎԱՐՈՒԹՅԱՆ 2016 ԹՎԱԿԱՆԻ
ՄԱՅԻՍԻ 12-Ի n 493-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

Հիմք ընդունելով «Նորմատիվ իրավական ակտերի մասին» Հայաստանի Հանրապե​տու​թյան օրենքի 34-րդ հոդվածը` Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2016 թվականի մայիսի 12-ի «Օտարերկրացի  աշխատողի համար գործատուին աշխատանքի թույլտվու​թյուն  տրամադրելու և մերժելու կարգը և ժամկետները, համապա​տաս​խան աշխատանքով օտարերկրացուն չապահովելու դեպքում գործատուի կողմից ծախսերի հատուցման  կարգը և չափերը, օտարերկրացի աշխա​տողի համար գործատուին աշխատանքի թույլտվու​թյուն տրամադրելու համար անհրաժեշտ փաստաթղթերի և բարձր որակավորում ունեցող օտարերկրացի մասնագետներին առանց աշխատանքի  թույլտվության Հայաստանի Հանրապետությունում աշխատելու իրա​վունք տվող  մասնագիտությունների ցանկերը սահմանելու մասին»» N 493-Ն որոշման (այսուհետ` որոշում) մեջ կատարել հետևյալ փոփոխությունները և լրացումները.

1) որոշումը լրացնել հետևյալ բովանդակությամբ նոր` 1.1-ին կետով.

 «1.1․ Հայաստանի Հանրապետության տարածքային կառավարման և ենթակառուցվածքների նախարարին՝ սույն որոշումն ուժի մեջ մտնելուց հետո մեկամսյա  ժամկետում Հայաստանի Հանրապետության կառավարություն ներկայացնել  «Օտարերկրացիներին աշխատանքի թույլտվության տրամադրման և օտարերկրացիների հետ կնքված աշխատանքային պայմանագրերի հաշվառման էլեկտրոնային կառավարման համակարգի ներդրման ծրագրի» նախագիծը».
2) որոշման N 1 հավել​վածի`
ա. 2-րդ կետում «պատվիրված նամակով» բառերից հետո լրացնել «կամ էլեկտրոնային եղանակով՝  էլեկտրոնային ստորագրության առկայության դեպքում,» բառերով,

բ. 5-րդ կետում «գրավոր» բառից հետո լրացնել «կամ էլեկտրոնային եղանակով» բառերը,

գ. 10-րդ և 18-րդ կետերը լրացնել հետևյալ բովանդակությամբ նոր նախադասությամբ`

«Հաշվառման գրանցամատյանը վարվում է նաև էլեկտրոնային եղանակով:»,

դ. 11-րդ կետը լրացնել հետևյալ բովանդակությամբ նոր նախադասությամբ`

«Աշխատանքի թույլտվությունը կամ աշխատանքի թույլտվության մերժման մասին գրավոր ծանուցումը տրամադրվում է երկու հավասարազոր օրինակով, որոնցից մեկ օրինակը գործատուն փոխանցում է տվյալ օտարերկրացուն՝ այն ստանալուց հետո հնգօրյա ժամկետում:», 

ե. Ձև N 1-ով հաստատված աղյուսակի 2-րդ սյունակում «աշխատանքի» բառը փոխարինել «աշխատատեղի» բառով, 5-րդ սյունակը «Աշխատավարձը» բառից հետո լրացնել «(առանց հարկերի և աշխատավարձից պահվող այլ վճար​նե​րի)» բառերով, 6-րդ սյունակը «Աշխատաժամանակի տևողությունը» բառերից հետո լրացնել «(շաբաթական)» բառով, իսկ 2-րդ սյունակից հետո լրացնել նոր` 2.1-ին և 2.2-րդ սյունակներ հետևյալ բովանդակությամբ. 

« 

	Պաշտոնի կոդը` ըստ պաշտոնների դասակարգչի (յոթանիշ կոդը)
	Թափուր աշխատատեղերի թիվը

	2.1
	2.2


                                                                        », 

զ. Ձև N 2-ը «ՆԱԽԱՐԱՐ» բառից հետո լրացնել «ԿԱՄ ՆԱԽԱՐԱՐԻ ԿՈՂՄԻՑ ԼԻԱԶՈՐՎԱԾ ՊԱՇՏՈՆԱՏԱՐ ԱՆՁ» բառերով և հանել «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ ՆԱԽԱՐԱՐԻ ԿՈՂՄԻՑ ԼԻԱԶՈՐՎԱԾ ՊԱՇՏՈՆԱՏԱՐ ԱՆՁ --------------------  -----------------------------» 

                                                                                              (ստորագրությունը)             (անունը, ազգանունը)

բառերը,

է. Ձև N 4-ով հաստատված աղյուսակը 6-րդ սյունակից հետո լրացնել նոր` 6.1-ին սյունակով հետևյալ բովանդակությամբ`
«
	Պաշտոնի կոդը` ըստ պաշտոնների դասակարգչի (յոթանիշ կոդը)

	6.1


                                                   ».
3) որոշման N 3 հավել​վածով սահմանված ցանկի`

ա. 1-ին կետի 2-րդ ենթակետը շարադրել հետևյալ խմբագրությամբ`

«2) օտարերկրացու անձնագրի էլեկտրոնային պատկերատպված (սքանավորված) տարբերակը, ընդ որում` անձնագրի վավերականության ժամկետն առնվազն վեց ամսով պետք է գերազանցի աշխատանքի թույլտվության ժամկետին.»,
բ. 1-ին կետի 3-րդ ենթակետը «հաստատված» բառից հետո լրացնել «(եթե թափուր աշխատատեղը համալրելու համար պահանջվում է մասնագիտական կրթություն, որակավորում) կամ oտարերկրյա պետություններում ստացած գիտական աստիճանի վկայագիրը` Հայաստանի Հանրապետության կրթության, գիտության, մշակույթի և սպորտի նախարարության բարձրագույն որակավորման կոմիտեի կողմից համապատասխանեցված Հայաստանի Հանրապետության գիտական աստիճանի վկայագրին» բառերով,
գ. 2-րդ կետը շարադրել հետևյալ խմբագրությամբ`

«2. Առողջապահության ոլորտում մասնագիտական գործունեություն ծավալող օտարերկրացի աշխատողի համար սույն կարգի 1-ին կետի 3-րդ ենթակետում նշված փաստաթղթի փոխարեն գործատուն ներկայացնում է Հայաստանի Հանրապետության կառավարության 2016 թվականի  հոկտեմբերի 20-ի N 1081-Ն որոշմամբ սահմանված կարգով Հայաստանի Հանրապետությունում գործող կազմակերպությունների նախաձեռնությամբ կամ հրավերով օտարերկրացի բուժաշխատողների մասնագիտական կարճաժամկետ գործունեության համար տրամադրված թույլտվության էլեկտրոնային պատկերատպված (սքանավորված) տարբերակը:», 
դ. 2-րդ կետից հետո լրացնել նոր` 3-րդ կետ հետևյալ բովանդակությամբ` 

«3. Սույն ցանկի 1-ին և 2-րդ կետերով նախատեսված փաստաթղթերը պահպանվում են Հայաստանի Հանրապետության աշխատանքի և սոցիալական հարցերի նախարարությունում:».
4) որոշման N 4 հավել​վածը շարադրել նոր խմբագրությամբ` համաձայն հավելվածի N 1:
2. Սույն որոշումը չի տարածվում այն գործատուների վրա, որոնք օտարերկրացիների հետ կնքել են աշխատանքային (ծառայությունների մատուցման) պայմանագրեր մինչև 2018 թվականի դեկտեմբերի 31-ն ընկած ժամանակահատվածում, և այդ պայմանագրերի գործողության ժամկետն ավարտվում է մինչև 2019 թվականի դեկտեմբերի 31-ը: Այն դեպքերում, երբ աշխատանքային (ծառայությունների մատուցման) պայմանագրերի գործողության ժամկետն ավարտվում է 2020 թվականի հունվարի 1-ից հետո կամ կնքվել են անորոշ ժամկետով, գործատուն մինչև 2020 թվականի հունվարի 1-ը սահմանված կարգով դիմում է աշխատանքի թույլտվություն ստանալու համար:
3. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:
Հավելված N 1 
ՀՀ կառավարության 2019 թվականի
«----------------» «------»-ի N ------ -Ն որոշման
«Հավելված N 4
ՀՀ կառավարության 2016 թվականի
մայիսի 12-ի N 493-Ն որոշման
Ց Ա Ն Կ
ԲԱՐՁՐ ՈՐԱԿԱՎՈՐՈՒՄ ՈՒՆԵՑՈՂ ՕՏԱՐԵՐԿՐԱՑԻ ՄԱՍՆԱԳԵՏՆԵՐԻՆ ԱՌԱՆՑ ԱՇԽԱՏԱՆՔԻ ԹՈՒՅԼՏՎՈՒԹՅԱՆ ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ԱՇԽԱՏԵԼՈՒ ԻՐԱՎՈՒՆՔ ՏՎՈՂ ՄԱՍՆԱԳԻՏՈՒԹՅՈՒՆՆԵՐԻ
1. Առանց աշխատանքի թույլտվության Հայաստանի Հանրապետությունում աշխատելու իրավունք ունեն` 

1) Հայաստանի Հանրապետության կառավարության 2006 թվականի հունվարի 12-ի N 73-Ն որոշման N 2 հավելվածով հաստատված՝ միջին մասնագիտական կրթության մասնագիտությունների ցանկում ներառված հետևյալ մասնագիտություններ ունեցող օտարերկրացիները՝

 ա. «0612 Տվյալների բազաների և տեղեկատվական ցանցերի ստեղծում և կառավարում»,

բ. «0714 Էլեկտրոնիկա և ավտոմատացում»

գ. «0811.01.5 Գյուղատնտեսագիտություն» մասնագիտությամբ «0811.01.01.5 Գյուղատնտես» որակավորումը, «0811.02.5 Գյուղացիական (ֆերմերային) տնտեսության կազմակերպում» մասնագիտությամբ «0811.02.01.5 Ֆերմեր» որակավորումը, «0811.03.5 Ջերմատնային տնտեսություն» մասնագիտությամբ «0811.03.01.5 Տեխնիկ-ագրոնոմ» որակավորումը.

2) գիտական աստիճան ունեցող օտարերկրացիները, ինչպես նաև Հայաստանի Հանրապետության կառավարության 2014 թվականի հոկտեմբերի 23-ի N 1191-Ն որոշման հավելվածով հաստատված՝ Հայաստանի Հանրապետության բարձրագույն մասնագիտական կրթության մասնագիտությունների և որակավորումների ցանկում ներառված հետևյալ մասնագիտություններ ունեցող օտարերկրացիները՝ 

ա. «0611 Ինֆորմատիկա և հաշվողական տեխնիկա», 
բ. «0412 Ֆինանսներ», 
գ. «0413 Կառավարում և վարչարարություն»,
դ. «0619 Համակարգչային անվտանգություն»,
ե. «0714 Էլեկտրոնիկա և ավտոմատացում»,
զ. «0721 Պարենամթերքի տեխնոլոգիա»:»:
ՀԻՄՆԱՎՈՐՈՒՄ
«Հայաստանի Հանրապետության ԿԱՌԱՎԱՐՈՒԹՅԱՆ 2016 ԹՎԱԿԱՆԻ
ՄԱՅԻՍԻ 12-Ի n 493-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ

1. Անհրաժեշտությունը
«Հայաստանի Հանրապետության կառավարության 2016 թվականի մայիսի 12-ի n 493-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը (այսուհետ` նախագիծ) մշակվել է՝ հիմք ընդունելով 17.12.2018թ. ՀՀ փոխվարչապետի մոտ կայացած քննարկման արդյունքները և ՀՀ վարչապետի` 20.12.2018թ. N 02/14.10/43338-18 հանձնարարականը:

2. Ընթացիկ իրավիճակը և տվյալ բնագավառում իրականացվող քաղաքականությունը
«Օտարերկրացիների մասին» ՀՀ օրենքի կիրարկումն ապահովող ՀՀ կառավարության 2016թ. մայիսի 12-ի N 486-Ն և N 493-Ն որոշումների  համաձայն` 2016թ. հունիս-հուլիս ամիսներին ՀՀ-ում ներդրված է եղել օտարերկրացիների համար աշխատանքի թույլտվության տրամադրման համակարգը: Սակայն 2016 թվականին աշխատանքի թույլտվությունը կանոնակարգող նորմերի կիրառման ժամանակահատվածում (մոտ 2 ամիս) իրավակիրառական պրակտիկայում ի հայտ եկան մի շարք հանգամանքներ, որոնք առաջ բերեցին օտարերկրացի աշխատողի համար աշխատանքի թույլտվու​թյան տրամադրման պահանջը կասեցնելու օբյեկտիվ անհրաժեշտություն: Արդյունքում, ՀՀ կառավարության 2016 թվականի օգոստոսի 11-ի N 827-Ն որոշմամբ կասեցվեց ՀՀ կառավարության 2016թ. մայիսի 12-ի N 486-Ն և N 493-Ն որոշումների գործողությունը` մինչև 2019թ. հունվարի 1-ը:   
Հաշվի առնելով այն, որ օտարերկրացիների աշխատանքի թույլտվության տրամադրման կասեցման ժամկետի ավարտմամբ պայմանավորված 2019թ. հունվարի 1-ից ՀՀ-ում կրկին գործում է օտարերկրացիների աշխատանքի թույլտվության համակարգը, առաջարկվում է նախագծով կատարել համապատասխան փոփոխություններ իրավակիրառական պրակտիկայում ի հայտ եկած խնդիրների լուծման և, ընդհանուր առմամբ, այդ համակարգի բարելավման նպատակով:
3. Կարգավորման նպատակը և բնույթը 

Օտարերկրացիների համար աշխատանքի թույլտվության գործիքակազմի իրավական և կազմակերպական հիմքերը բարելավելու նպատակով նախագծով առաջարկվել են հետևյալ լուծումները` 
· նախարարությանը հնարավորություն է տրվում աշխատանքի թույլտվության տրամադրման, մերժման, աշխատանքի թույլտվությունն ուժը կորցրած ճանաչելու և աշխատանքի թույլտվության գործողության դադարման մասին տեղեկությունների հաշվառման, ինչպես նաև օտարերկրացիների հետ կնքած աշխատանքային պայմանագրերի (ծառայությունների մատուցման պայմանագրերի) հաշվառման գրանցամատյանները վարել նաև էլեկտրոնային եղանակով, ինչը համակարգի վարչարարության տեսանկյունից արդյունավետ միջոց է,
· հստակեցվել են գործատուների կողմից թափուր աշխատատեղի աշխատանքային պայմանների վերաբերյալ ներկայացվող տեղեկությունները, ինչպես նաև հնարավորություն է տրվել գործատուին թափուր աշխատատեղի նկարագիրը ներկայացնել նաև էլեկտրոնային եղանակով՝ էլեկտրոնային ստորագրության առկայության դեպքում,
· հստակեցվել է օտարերկրյա աշխատողի համար գործատուին աշխատանքի թույլտվություն տրամադրելու համար անհրաժեշտ փաստաթղթերի ցանկը` հնարավորություն ընձեռելով գործատուին ներկայացնել անձնագրի էլեկտրոնային պատկերատպված (սքանավորված) տարբերակը, գիտական աստիճան ունեցող օտարերկրացիների դեպքում` oտարերկրյա պետություններում ստացած գիտական աստիճանի վկայագիրը` ՀՀ կրթության, գիտության, մշակույթի և սպորտի նախարարության բարձրագույն որակավորման կոմիտեի կողմից համապատասխանեցված ՀՀ գիտական աստիճանի վկայագրին, ինչպես նաև առողջապահության ոլորտում մասնագիտական գործունեություն ծավալող օտարերկրացի աշխատողի համար կրթության և/կամ որակավորման մասին փաստաթղթի փոխարեն ներկայացնել օտարերկրացի բուժաշխատողների մասնագիտական կարճաժամկետ գործունեության համար տրամադրված թույլտվության էլեկտրոնային պատկերատպված (սքանավորված) տարբերակը,
· հստակեցվել է աշխատանքի թույլտվության կամ աշխատանքի թույլտվության մերժման մասին գրավոր ծանուցման տրամադրման ձևաչափը,
· սահմանվել են անցումային դրույթներ, համաձայն որի օտարերկրացիները ՀՀ-ում կարող են աշխատել առանց աշխատանքի թույլտվության, եթե իրենց հետ աշխատանքային պայմանագրերը կնքվել են մինչև 2019թ. հունվարի 1-ը (մինչև համակարգի գործողության մեջ մտնելը) և գործում են մինչև 2019թ. դեկտեմբերի 31-ը: Այն դեպքերում, երբ աշխատանքային (ծառայությունների մատուցման) պայմանագրերի գործողության ժամկետն ավարտվում է 2020 թվականի հունվարի 1-ից հետո կամ կնքվել են անորոշ ժամկետով, գործատուն մինչև 2020 թվականի հունվարի 1-ը սահմանված կարգով պետք է դիմի աշխատանքի թույլտվություն ստանալու համար: Նման կարգավորում նախատեսելը պայմանավորված է այն հանգամանքով, որ մինչ աշխատանքի թույլտվության պահանջի ներդրումը գործատուները կարող էին կնքել աշխատանքային պայմանագրեր միայն կացության իրավունքի վավերականության ժամկետով (ՀՀ աշխատանքային օրենսգրքի 95-րդ հոդվածի 3-րդ մասի 6-րդ կետ), որն էլ չէր կարող լինել մեկ տարուց ավել («Օտարերկրացիների մասին» ՀՀ օրենքի 15-րդ հոդվածի 2-րդ կետ),
· նախատեսվել է որոշմամբ սահմանված ժամկետում  ՀՀ  կառավարություն  ներկայացնել «Օտարերկրացիներին աշխատանքի թույլտվության տրամադրման և օտարերկրացիների հետ կնքված աշխատանքային պայմանագրերի հաշվառման էլեկտրոնային կառավարման համակարգի ներդրման ծրագրի» նախագիծը,
· կատարվել են խմբագրական բնույթի փոփոխություններ:
4. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ աշխատանքի և սոցիալական հարցերի նախարարության կողմից:
5. Ակնկալվող արդյունքը
Նախագծով նախատեսվում է օտարերկրացի աշխատողի համար աշխատանքի թույլտվության տրամադրման գործընթացը կանոնակարգող օրենսդրության բարելավում:
ՏԵՂԵԿԱՆՔ
«Հայաստանի Հանրապետության ԿԱՌԱՎԱՐՈՒԹՅԱՆ 2016 ԹՎԱԿԱՆԻ
ՄԱՅԻՍԻ 12-Ի n 493-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԸՆԴՈՒՆՎԵԼԻՔ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
«Հայաստանի Հանրապետության կառավարության 2016 թվականի մայիսի 12-ի n 493-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:

ՏԵՂԵԿԱՆՔ

«Հայաստանի Հանրապետության ԿԱՌԱՎԱՐՈՒԹՅԱՆ 2016 ԹՎԱԿԱՆԻ
ՄԱՅԻՍԻ 12-Ի n 493-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
«Հայաստանի Հանրապետության կառավարության 2016 թվականի մայիսի 12-ի n 493-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման ընդունման կապակցությամբ պետական կամ տեղական ինքնակառավարման բյուջեում եկամուտների և ծախսերի ավելացում կամ նվազեցում չի նախատեսվում:
Ա Մ Փ Ո Փ Ա Թ Ե Ր Թ 

«Հայաստանի Հանրապետության ԿԱՌԱՎԱՐՈՒԹՅԱՆ 2016 ԹՎԱԿԱՆԻ ՄԱՅԻՍԻ 12-Ի n 493-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ 
	հ/հ
	Առաջարկության հեղինակը,

գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	1.
	2.
	3.
	4.
	5.

	1.
	ՀՀ ֆինանսների նախարարություն

2019-02-13,

N 01/9-1/2101-19
գրություն


	Նորմատիվ իրավական ակտերի մասին օրենքի 13-րդ հոդվածի 1-ին մասի համաձայն՝ առաջարկում ենք Նախագիծը լրացնել նախաբանով, որը կնշի օրենսդրական իրավական ակտի հոդվածը կամ մասը և կներառի Սահմանադրության 6-րդ հոդվածի 2-րդ մասով սահմանված լիազորող նորմեր:
	Ընդունվել է:
	Նախագծի նախաբանը վերախմբագրվել է:

	2.
	ՀՀ արդարադատության նախարարություն

2019-02-25,

N 01/14/3913-19 գրություն
	  1. Նախագծի 1-ին կետի 1-ին ենթակետի համաձայն՝ նախատեսվում է որոշման վերնագիրը «ՓԱՍՏԱԹՂԹԵՐԻ» բառից հետո լրացնել «ՑԱՆԿԸ» բառով, իսկ «ԻՐԱՎՈՒՆՔ ՏՎՈՂ ՄԱՍՆԱԳԻՏՈՒԹՅՈՒՆՆԵՐԻ ՑԱՆԿԵՐԸ» բառերը փոխարինել «ԱՌԱՆՁՆԱՀԱՏԿՈՒԹՅՈՒՆՆԵՐԸ» բառով: Անհրաժեշտ է նկատի ունենալ, որ Հայաստանի Հանրապետության կառավարության 2016 թվականի մայիսի 12-ի N 493-Ն որոշումն /այսուհետ՝ որոշում/ ընդունվել է համաձայն «Օտարերկրացիների մասին» Հայաստանի Հանրապետության օրենքի 22-րդ հոդվածի 3-րդ մասի, 23-րդ հոդվածի 1-ին մասի «ժե» կետի, 24-րդ հոդվածի 1-ին մասի և 29-րդ հոդվածի 1-ին մասի պահանջների և  նախագծի 1-ին կետի 1-ին ենթակետով նախատեսված փոփոխության համաձայն փոփոխվում է նաև որոշման վերնագրի ու տեքստի բովանդակությունը, ինչը չի համապատասխանում որոշման նախաբանում նշված լիազորող նորմերի պահանջներին: Այդ առումով անհրաժեշտ է նկատի ունենալ ՀՀ Սահմանադրության 6-րդ հոդվածի և «Նորմատիվ իրավական ակտերի մասին» Հայաստանի Հանրապետության օրենքի պահանջները, որոնց համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին: Անհրաժեշտ է նկատի ունենալ նաև ՀՀ Սահմանադրության 5-րդ հոդվածի 2-րդ մասի պահանջները, որոնց համաձայն՝ ենթաօրենսդրական նորմատիվ իրավական ակտերը պետք է համապատասխանեն սահմանադրական օրենքներին և օրենքներին: 

   Նույն դիտողությունը վերաբերում է նաև նախագծի 1-ին կետի 2-րդ ենթակետին և նախագծով հաստատվող հավելվածին:
   2. Նախագծի 1-ին կետի 2-րդ ենթակետում «հետևյալ խմբագրությամբ» բառերն անհրաժեշտ է փոխարինել «նոր խմբագրությամբ» բառերով՝ նկատի ունենալով «Նորմատիվ իրավական ակտերի մասին» Հայաստանի Հանրապետության օրենքի 33-րդ հոդվածի պահանջները:
   3. Նախագծի 1-ին կետի 3-րդ ենթակետի «բ.» պարբերությունում «այն լրացվում է» բառերն անհրաժեշտ է փոխարինել «դրանք լրացվում են» բառերով:

   Նույն կետում անհրաժեշտ է նշել, թե ինչ կարգով է գործատուն ներկայացնելու փաստաթղթերի նոր փաթեթը:

  4. Նախագծի 1-ին կետի 3-րդ ենթակետի «գ.» պարբերությամբ նախատեսվում է լրացում, որի համաձայն՝ առաջին անգամ աշխատանքի թույլտվությունը տրամադրվում է մինչև մեկ տարի ժամկետով, իսկ յուրաքանչյուր հաջորդ անգամ` մինչև երեք տարի ժամկետով: Ըստ նախագծի հիմնավորման՝ վերանայվել են աշխատանքի թույլտվությունը գործատուի նախանշած  ժամկետով տրամադրելու մասին իրավական կարգավորումները, որպես աշխատանքի թույլտվության տրամադրման առավելագույն ժամկետ սահմանելով «Օտարերկրացիների մասին» ՀՀ օրենքով նախատեսված ժամանակավոր կացության կարգավիճակի տրման ժամկետը (ներկայումս այն կազմում է մինչև մեկ տարի)՝ միաժամանակ յուրաքանչյուր հաջորդ անգամ սահմանելով աշխատանքի թույլտվության տրամադրման այլ ժամկետ (մինչև 3 տարի): Եթե նախագծով նախատեսվում է նշված կարգավորումները համապատասխանեցնել «Օտարերկրացիների մասին» ՀՀ օրենքով նախատեսված ժամանակավոր կացության կարգավիճակի տրման ժամկետներին, ապա այդ առումով անհրաժեշտ է նկատի ունենալ, որ յուրաքանչյուր հաջորդ անգամ` մինչև երեք տարի ժամկետով աշխատանքի թույլտվության տրամադրելը չի համապատասխանում «Օտարերկրացիների մասին» ՀՀ օրենքի 15-րդ հոդվածի 2-րդ մասի և ՀՀ աշխատանքային օրենսգրքի 95-րդ հոդվածի պահանջներին, քանի որ հիշյալ իրավական ակտերի նշված հոդվածների համաձայն՝ յուրաքանչյուր հաջորդ անգամ աշխատանքի թույլտվության տրամադրման ժամկետը չի կարող մեկ տարուց ավել լինել: Հետևապես, նախագծի 1-ին կետի 3-րդ ենթակետի «գ.» պարբերությամբ լրացվող բացառությունն անհրաժեշտ է ամրագրել օրենքով, այլ ոչ թե ՀՀ կառավարության որոշմամբ: Սույն դիտողությունը բխում է ՀՀ Սահմանադրության 5-րդ հոդվածի 2-րդ մասի պահանջներից, որոնց համաձայն՝ ենթաօրենսդրական նորմատիվ իրավական ակտերը պետք է համապատասխանեն սահմանադրական օրենքներին և օրենքներին: Բացի այդ, նախագծի 1-ին կետի 3-րդ ենթակետի «գ.» պարբերությամբ նախատեսվող լրացումը հակասության մեջ է մտնում որոշման 1-ին հավելվածի 7-րդ կետի դրույթների հետ, որոնց համաձայն՝ նախարարը կամ նախարարի կողմից լիազորված պաշտոնատար անձն ընդունում է որոշում` կոնկրետ օտարերկրացի աշխատողի համար գործատուի առաջարկած կոնկրետ ժամկետով գործատուին աշխատանքի թույլտվություն տրամադրելու կամ մերժելու մասին, ինչը չի բխում «Նորմատիվ իրավական ակտերի մասին» Հայաստանի Հանրապետության օրենքի 13-րդ հոդվածի 8-րդ մասի պահանջներից, որոնց համաձայն՝ նորմատիվ իրավական ակտերում բացառվում են ներքին հակասությունները:
  5. Նախագծի 1-ին կետի 3-րդ ենթակետի «ե.» պարբերության տողերի համարակալումն անհրաժեշտ է համապատասխանեցնել «Նորմատիվ իրավական ակտերի մասին» Հայաստանի Հանրապետության օրենքի 14-րդ հոդվածի պահանջներին:
Նույն պարբերության 2-րդ տողով նախատեսված լրացումը չի համապատասխանում «Նորմատիվ իրավական ակտերի մասին» Հայաստանի Հանրապետության օրենքի 33-րդ հոդվածի 3-րդ մասի պահանջներին, որոնց համաձայն՝ նորմատիվ իրավական ակտում լրացումներ կատարվում են դրանում նոր բաժիններ, գլուխներ, հոդվածներ, մասեր, կետեր, ենթակետեր, պարբերություններ, նախադասություններ, բառեր, թվեր կամ կետադրական նշաններ լրացնելու միջոցով: Բացի այդ, նույն լրացման կապակցությամբ անհրաժեշտ է նկատի ունենալ նաև, որ «Նորմատիվ իրավական ակտերի մասին» Հայաստանի Հանրապետության օրենքի 34-րդ հոդվածի 3-րդ մասի պահանջների համաձայն՝ նորմատիվ իրավական ակտում կատարվող փոփոխությունների կամ լրացումների ձևը (տեսքը) պետք է համապատասխանի փոփոխվող կամ լրացվող իրավական ակտի ձևին (տեսքին):
    6. Նախագծով հաստատվող հավելվածի 1-ին կետում պարզ չէ նաև, թե ում կողմից է իրականացվելու Հայաստանի Հանրապետության պետական եկամուտների կոմիտեի կողմից վարվող համապատասխան տվյալների բազայի հետ համադրումը:
   7. Նախագիծն անհրաժեշտ է համաձայնեցնել ՀՀ ֆինանսների նախարարության հետ:

	1. Ընդունվել է:

2. Ընդունվել է:

3. Ընդունվել է:

4. Ընդունվել է:

5. Ընդունվել է:

6. Ընդունվել է:

7. Ընդունվել է:
	1. Նախագծի 1-ին կետի 1-ին և 2-րդ ենթակետերը հանվել են, իսկ  հավելվածը շարադրվել է նոր խմբագրությամբ:

2.  Նախագծի 1-ին կետի 2-րդ (ներկայումս 3-րդ) ենթակետը վերախմբագրվել է:

3. Նախագծի 1-ին կետի 3-րդ (ներկայումս 1-ին) ենթակետի «բ.» պարբերությունը վերախմբագրվել է:

4. Նախագծի 1-ին կետի 3-րդ ենթակետի «գ.» պարբերությունը հանվել է:

5. Նախագծի 1-ին կետի 3-րդ (ներկայումս 1-ին) ենթակետի «ե.» (ներկայումս «դ.») պարբերությունը  վերախմբագրվել է:

6.  ՀՀ արդարադատության նախարարության առաջարկությամբ  Նախագծի հավելվածը շարադրվել է նոր խմբագրությամբ:

7. Նախագիծն ուղարկվել էր ՀՀ ֆինանսների նախարարություն 04.02.2019թ. N ԶԲ/ԺՍ-3-4/1380-19 գրությամբ, որտեղից էլ 13.02.2019թ. N  01/9-1/2101-19 գրությամբ ստացվել է կարծիք:

	3.
	ՀՀ արտաքին գործերի նախարարություն

2019-02-26,

N 1111/2355-19
գրություն
	Առաջարկություններ չկան:
	
	

	4.
	ՀՀ առողջապահության նախարարություն

2019-02-27,

N ԱԹ/11.1/2895-19
գրություն
	Առաջարկություններ չկան:
	
	

	5.


	Պետական եկամուտների կոմիտե

2019-02-11,

N 01/3-3/8685-19
գրություն


	  Նախագծի 1-ին կետի 3-րդ ենթակետով նախատեսվում է վերոնշյալ որոշման Ձև N 1-ով հաստատված աղյուսակի 5-րդ սյունակը «Աշխատավարձը» բառից հետո լրացնել «(առանց հարկերի)» բառերով: Հայտնում ենք, որ եթե նշված լրացումը կատարվում է աշխատողի տնօրինվող աշխատավարձի չափի վերաբերյալ տեղեկատվությունն արտացոլելու նպա​տակով, ապա առաջարկում ենք հարկերից բացի նշել նաև աշխատավարձից պահվող այլ վճար​նե​րը:
	Ընդունվել է:


	Նախագծի 1-ին կետի 3-րդ (ներկայումս 1-ին) ենթակետի «ե» (ներկայումս «դ.») պարբերությունը վերախմբագրվել է. «հարկերի» բառից հետո լրացվել է «և աշխատավարձից պահվող այլ վճարնե​րի» բառերով:

	6.
	Ազգային անվտանգության ծառայություն

2019-02-12,

N 11/103 գրություն
	  «Հայաստանի Հանրապետության կառավարության 2016 թվականի մայիսի 12-ի N 493-Ն որոշման մեջ լրացումներ և փոփոխություններ կատարելու մասին» Կառավարության որոշման նախագծով N 1 հավելվածի 7-րդ կետում կատարվող լրացմամբ առաջարկվում է օտարերկրացիներին առաջին անգամ աշխատանքի թույլտվությունը տրամադրել մինչև 1 տարի ժամկետով, իսկ յուրաքանչյուր հաջորդ անգամ` մինչև երեք տարի ժամկետով: Այս կապակցությամբ անհրաժեշտ է նկատի ունենալ, որ «Օտարերկրացիների մասին» օրենքի 15-րդ և 16-րդ հոդվածների համաձայն` ժամանակավոր կացության կարգավիճակ տրվում է մեկ տարի ժամկետով` յուրաքանչյուր անգամ մեկ տարով երկարաձգելու հնարավորությամբ, իսկ մշտական կացության կարգավիճակ` հինգ տարի ժամկետով` յուրաքանչյուր անգամ նույն ժամկետով երկարաձգելու հնարավորությամբ, եթե օտարերկրացին մինչև մշտական կացության կարգավիճակ ստանալու համար դիմում ներկայացնելն օրենքով սահմանված կարգով առնվազն երեք տարի բնակվել է Հայաստանի Հանրապետությունում:

   Ելնելով վերոգրյալից, անհրաժեշտ է աշխատանքի թույլտվության տրամադրման ժամկետները համապատասխանեցնել «Օտարերկրացիների մասին» օրենքով նախատեսված կացության կարգավիճակի տրամադրման ժամկետներին:
	Ընդունվել է ի գիտություն: Համաձայն «Օտարերկրացիների մասին» ՀՀ օրենքի 15-րդ հոդվածի`   աշխատանքի թույլտվության առկայությունը ժամանակավոր կացության կարգավիճակի տրման հիմքերից մեկն է: Հարկ է նշել, որ օրենքի 24-րդ հոդվածի 3-րդ մասի համաձայն` աշխատանքի թույլտվություն ստացած օտարերկրացուն ժամանակավոր կացության կարգավիճակ տրվում կամ դրա ժամկետը երկարաձգվում է աշխատանքի թույլտվության մեջ նշված ժամկետով: Միաժամանակ տեղեկացնում եմ, որ առաջարկությունը կքննարկվի օրենքի փոփոխությունների շրջանակներում:
	

	7.
	ՀՀ ոստիկանություն 

2019-02-18,

N 01.6/24/4977-19
գրություն


	  Առաջարկվում է նախագծով որոշման 1-ին հավելվածը լրացնել հետևյալ բովանդակությամբ 9.1-ին կետով.

«9.1. Եթե օտարերկրացին օգտվում է աշխատանքի թույլտվություն ստանալու բացառություններից, ապա նախարարությունը օտարերկրացուն տրամադրում է գրավոր հավաստում` առանց աշխատանքի թույլտվության Հայաստանի Հանրապետությունում աշխատելու իրա​վունքի վերաբերյալ:»:

Առաջարկությունը պայմանավորված է այն հանգամանքով, որ ներկայումս կարգավորված չեն աշխատանքի թույլտվության բացառությունները հավաստելու և այդ առթիվ համապատասխան փաստաթուղթ տրամադրելու հետ կապված հարաբերությունները:
	Ընդունվել է ի գիտություն: «Օտարերկրացիների մասին» օրենքի 24-րդ հոդվածի 1-ին մասի համաձայն`    լիազորված մարմինը, այն է` Աշխատանքի և սոցիալական հարցերի նախարարությունը,  ՀՀ կառավարության սահմանած կարգով և ժամկետներում  իրականացնում է  աշխատանքի թույլտվության տրամադրումը և մերժումը: Աշխատանքի թույլտվության բացառությունները սահմանված են նույն օրենքի 23-րդ հոդվածով և օրենքով նախարարության վրա աշխատանքի թույլտվության բացառությունները հավաստելու լիազորություն դրված չէ: Միաժամանակ տեղեկացնում եմ, որ առաջարկությունը կքննարկվի օրենքի փոփոխությունների շրջանակներում:
	

	8.
	ՀՀ տարածքային կառավարման և զարգացման նախարարության

միգրացիոն ծառայություն

2019-02-07,

N 01/06/628-19
գրություն
	Միգրացիոն ծառայությունը գտնում է, որ 

1. կարծիքի ներկայացված նախագծում անհրաժեշտ է ներառել ոչ միայն ազգային աշխատաշուկայի պաշտպանությունը կատարելագործող մեխանիզմներ, այլև, ազգային անվտանգության ապահովման տեսանկյունից առաջնային նշանակություն ունեցող աշխատանքային միգրանտի նույնականացման գործիքակազմ։ Վերոգրյալի լույսի ներքո գտնում ենք, որ.

ա. աշխատանքի թույլտվությունները պետք է տրվեն ոչ թե գործատուին, այլ կոնկրետ աշխատող օտարերկրացուն:

բ. աշխատանքի թույլտվության տրամադրման գործընթացում պետք է ներգրավված լինի նաև ՀՀ ազգային անվտանգության ծառայությունը և աշխատանքի թույլտվությունները պետք է տրամադրվեն միայն ՀՀ ԱԱԾ դրական եզրակացության հիման վրա։ 

գ. աշխատանքի թույլտվության տրամադրման, ժամկետների, դադարեցման, կասեցման և/կամ կարճման մասին տեղեկատվությունը պետք է տրամադրվի ՀՀ ոստիկանությանը։ Նախագծում պետք է հստակ նկարագրվի տեղեկատվության փոխանցման կարգը և ժամկետները։ 

2. Օտարերկրացիների առողջական վիճակի հետ կապված ռիսկերը չեզոքացնելու նպատակով անհրաժեշտ է, որ աշխատանքի թույլտվության տրամադրման գործընթացին մասնակցի նաև ՀՀ առողջապահության նախարարությունը։

3. Օտարերկրացի աշխատանքային միգրանտների իրավունքների պաշտպանության և թրաֆիքինգի ռիսկերի նվազեցման տեսանկյունից անհրաժեշտ է մշակել և նախագծում ներառել նաև աշխատանքային գործունեության վերահսկման մեխանիզմներ՝ առնվազն սահմանել դրա համար պատասխանատու մարմինները։

4. Օտարերկրացիներին աշխատանքի թույլտվության տրամադրման համակարգի հետագա արդիականացման և արդյունավետացման տեսանկյունից խիստ կարևոր է վարչական վիճակագրության հավաքագրման, մշակման և ՀՀ համաապատասխան շահագրգիռ պետական մարմիններին տրամադրման կարգի մշակումը։ 

Միևնույն ժամանակ առաջարկում ենք.

· խմբագրել նախագծի 1-ին կետի 5-րդ ենթակետը կամ այդ կետը միավորել 1-ին կետի 2-րդ ենթակետի հետ:

· Նախագծի 1-ին կետում նշել, որ «Հավելված N 4»-ը դառնում է «Հավելված» և փոփոխվում են դրա վերնագիրը և բովանդակությունը։
· Որոշման նախագծի Հավելվածի 1-ին կետի «Հայաստանի Հանրապետությունում ձևավորված նախորդ տարվա միջին ամսական աշխատավարձի քառապատիկի չափով» հատվածում ավելացնել «կոնկրետ ոլորտում» բառերը։ 

· Հավելվածի 2-րդ կետում նշված եկամտային հարկի վճարման վերաբերյալ հավաստիացումը իրականացնել ՀՀ պետական եկամուտների կոմիտեի միջոցով, քանի որ առաջարկվող մեխանիզմը ավելորդ բեռ կարող է դառնալ գործատուների համար։  
	ա. Ընդունվել է ի գիտություն: «Օտարերկրացիների մասին» ՀՀ օրենքի (այսուհետ` օրենք) համաձայն` աշխատանքի թույլտվությունը տրամադրվում է գործատուին կոնկրետ օտարերկրացի աշխատողի համար կոնկրետ ժամկետով: Հետևաբար, առաջարկությունը կարող է քննարկվել օրենքում փոփոխություններ կատարելու շրջանակներում:

բ. Չի ընդունվել: Համաձայն օրենքի 24-րդ հոդվածի` աշխատանքի թույլտվության տրամադրումը և մերժումն իրականացնում է լիազորված մարմինը, այն է` ՀՀ աշխատանքի և սոցիալական հարցերի նախարարությունը`  ՀՀ կառավարության 2016թ. մայիսի 12-ի N 493-Ն որոշմամբ սահմանված կարգով: ՀՀ ԱԱԾ-ն իր եզրակացությունն է տրամադրում  մուտքի վիզայի և կացության կարգավիճակի  տրամադրման գործընթացում:

գ. Ընդունվել է ի գիտություն:  Առաջարկվող կարգավորումը չի համապատասխանում ՀՀ Սահմանադրությամբ ամրագրված իրավական որոշակիության սկզբունքին: Համաձայն ՀՀ Սահմանադրության 6-րդ հոդվածի 1-ին մասի`

պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով: Նման ընթացակարգ օրենքով նախատեսված չէ և առաջարկությունը կարող է քննարկվել օրենքում համապատասխան փոփոխությունների շրջանակներում: 

2.  Ընդունվել է ի գիտություն:    Առաջարկվող կարգավորումը չի համապատասխանում ՀՀ Սահմանադրությամբ ամրագրված իրավական որոշակիության սկզբունքին: Նման ընթացակարգ օրենքով նախատեսված չէ: Միաժամանակ տեղեկացնում ենք, որ ՀՀ կառավարության կողմից սահմանված վարակիչ հիվանդությունների ցանկում ներառված հիվանդությամբ օտարերկրացու տառապելու փաստը ՀՀ ոստիկանության համար հիմք է օտարերկրացու մուտքի վիզան և կացության կարգավիճակ տալը մերժելու համար: 

3. Ընդունվել է ի գիտություն: ՀՀ կառավարության 2016թ. մայիսի 12-ի N 486-Ն որոշման 2-րդ կետով աշխատանքի թույլտվությունը կանոնակարգող նորմերի իրականացման նկատ​մամբ պետական հսկողություն և վերահսկողություն իրականացնելու բնագավառում լիազորված պետական կառավարման մարմին է ճանաչվել ՀՀ կառավարությանն առընթեր պետական եկամուտների կոմիտեն` ՀՀ օրենքով իրեն վերապահված լիազորությունների շրջանակներում:

4. Ընդունվել է ի գիտություն:

Ընդունվել է:

Ընդունվել է:

Ընդունվել է:

Ընդունվել է:
	Նախագծի 1-ին կետի 1-ին և 2-րդ ենթակետերը հանվել են, իսկ 5-րդ ենթակետը դարձել է 3-րդ ենթակետ: 

ՀՀ արդարադատության նախարարության առաջարկությամբ  Նախագծի հավելվածը շարադրվել է նոր խմբագրությամբ:

ՀՀ արդարադատության նախարարության առաջարկությամբ  Նախագծի հավելվածը շարադրվել է նոր խմբագրությամբ:

ՀՀ արդարադատության նախարարության առաջարկությամբ  

Նախագծի հավելվածը շարադրվել է նոր խմբագրությամբ:

	9.
	ՀՀ անվտանգության խորհուրդ

2019-02-11,

N 06/29.6/6208-2019
գրություն
	  1. «Հայաստանի Հանրապետության կառավարության 2016 թվականի մայիսի 12-ի N 493-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) 1-ին մասի 3-րդ կետի բ. ենթակետով նախատեսված «, եթե այն լրացվում է մինչև 30 օրվա ընթացքում (...)» լրացման մեջ հստակեցնել, թե որ օրվանից է սկսում հաշվարկվել նախագծով նախատեսված 30 օրյա ժամկետի սկիզբը՝ հետագա մեկնաբանություններից զերծ մնալու համար:

  2. Նախագծի 1-ին մասի 3-րդ կետի ե. ենթակետով նախատեսված 5-րդ սյունակում «աշխատավարձ» բառից հետո «(առանց հարկերի)» բառերի լրացումը հանել, քանի որ սյունակը վերաբերում է թափուր աշխատատեղի նկարագրին, իսկ նման ձևակերպումը աշխատավարձի չափի մասով կարող է թյուրըմբռնելի լինել օտարերկրացի աշխատողի համար, քանի որ աշխատավարձը ենթակա է հարկման:

  3. Կրկին դիտարկել 1-ին մասի 4-րդ կետով առաջարկվող լրացման անհրաժեշտության հարցը, որով նախատեսվում է թույլատրել օտարերկրացի աշխատողի համար աշխատանքի թույլտվություն ստանալու նպատակով գործատուի կողմից ՀՀ աշխատանքի և սոցիալական հարցերի նախարարություն ներկայացնել անձնագրի էլեկտրոնային պատկերատպված (սքանավորված) տարբերակը, (...), քանի որ մեծ է անձնական տվյալների իսկության և լիարժեքության խեղաթյուրման ռիսկայնությունը:


	1. Ընդունվել է:

2. Չի ընդունվել, քանի որ առանց հարկերի և աշխատավարձից պահվող այլ վճարների աշխատավարձի ներկայացումը հստակեցում է մտցնում գործատուների կողմից ներկայացվող տեղեկությունների մեջ:

3. Չի ընդունվել: Փոփոխությունը պայմանավորված է նրանով, որ 2016թ.-ին, երբ գործել է օտարերկրացիների աշխատանքի թույլտվության համակարգը, այս կարգավորումը մեծ խնդիրներ է առաջացրել իրավակիրառական պրակտիկայում և դժգոհությունների ալիք է բարձրացել, քանի որ գործատուները  առանց  օտարերկրացու  Հայաստանի Հանրապետություն մուտք գործելու չեն կարողացել ստանալ աշխատանքի թույլտվություն:
	1. Նախագծի 1-ին կետի 3-րդ (ներկայումս 1-ին) ենթակետի «բ» պարբերությունը վերախմբագրվել է:

	10.
	Հայաստանի Արհմիությունների կոնֆեդերացիա

2019-02-15,

N  05-01/7 գրություն


	Առաջարկություններ չկան:
	
	

	11.
	ՀՀ բարձր տեխնոլոգիական

արդյունաբերության նախարարություն 
2019-06-24

N01/3-2/31707-2019 գրություն                                        
	     1. Հավելված 1-ի 1-ին կետի 1-ին ենթակետի ա) պարբերությունը հանել,
   2. Հավելված 1-ի 1-ին կետի 2-րդ ենթակետի ա) պարբերությունում «և հաշվողական տեխնիկա» բառերը հանել՝ հիմք ընդունելով Հայաստանի Հանրապետության կառավարության 2006 թվականի հունվարի 12-ի N 73-Ն որոշման N 2 հավելվածը,
   3. Հավելված 1-ի 1-ին կետի 2-րդ ենթակետը լրանցնել նոր պարբերությանբ՝ հետևյալ խմբագրությամբ.
«0612 Տվյալների բազաների և տեղեկատվական ցանցերի ստեղծում և կառավարում»,

«0714 Էլեկտրոնիկա և ավտոմատացում»:


	1. Ընդունվել է:
2. Չի ընդունվել, քանի որ  տվյալ պարագայում կրկնությունն առկա չէ` հաշվի առնելով, որ Հավելված  N 1-ի 1-ին կետի 2-րդ ենթակետով սահմանվում է ՀՀ կառավարության 2014թ. հոկտեմբերի 23-ի N 1191-Ն որոշման հավելվածով հաստատված` ՀՀ բարձրագույն մասնագիտական կրթության մասնագիտությունների և որակավորումների ցանկը, իսկ  ՀՀ կառավարության 2006թ. հունվարի 12-ի N 73-Ն որոշման N 2 հավելվածով` միջին մասնագիտական կրթության մասնագիտությունների ցանկը:
3. Ընդունվել է:

	1.  Հավելված  N 1-ի 1-ին կետի 1-ին ենթակետի «ա» պարբերությունը հանվել է:

3. «0612 Տվյալների բազաների և տեղեկատվական ցանցերի ստեղծում և կառավարում» մասնագիտությունը լրացվել է Հավելված N 1-ի 1-ին կետի 1-ին ենթակետում (2-րդ ենթակետում հնարավոր չէ ներառել, քանի որ նշված մասնագիտությունը առկա չէ ՀՀ կառավարության 2014թ. հոկտեմբերի 23-ի N 1191-Ն որոշման հավելվածում), իսկ «0714 Էլեկտրոնիկա և ավտոմատացում» մասնագիտությունը ներառվել է Հավելված N 1-ի 1-ին կետի 2-րդ ենթակետում:


	12.
	ՀՀ առողջապահության  նախարարություն 
2019-06-27

NԱԹ/11.1/10503-19 գրություն                                        
	Նախարարական սոցիալական կոմիտեի ս/թ հունիսի 21-ի նիստի օրակարգում ընդգրկված 5-րդ հարցի, այն է` «Հայաստանի Հանրապետության կառավարության 2016 թվականի մայիսի 12-ի N 493-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ առաջարկվում է հնարավորինս պարզեցնել օտարերկրացիների աշխատանքի թույլտվության տրամադրման ընթացակարգը և գործընթացն առավել դյուրին դարձնել:
	Ընդունվել է:
	Նախագիծը վերախմբագրվել է:

	13.
	Նախագիծը տեղադրվել է www.e-draft.am կայքում` հանրային քննարկման նպատակով
	
	Առաջարկություններ չեն ստացվել:
	Ընդունվել է ի գիտություն:


